
Maria Gauci kif ukoll Joseph u Maria Stella konjugi
Gauci
Versus

Martin Xuereb
Din il-kawza hija dwar thassir ta’ gherusija.
Fi¢-Citazzjoni l-atturi jghidu illi l-attrici Maria Gauci u |-
konvenut kienu gharajjes, sakemm, xi erba’ xhur gabel it-
tieg, l-attur, minghajr ebda raguni, hassar |-gherusija.
Minhabba fhekk, l-attrici Maria Gauci garrbet danni
minhabba fil-hlasijiet li kienet ghamlet bil-hsieb taz-zwieg.
L-atturi I-ohra, Joseph u Maria Stella Gauci, kienu ghal
sena ipprovdew ikel ghall-konvenut, regolarment kull
filghaxija u gieli filghodu wkoll. Barra min hekk, Joseph
Gauci, bil-hsieb taz-zwieg li wara ma sehhx, kien ghamel
garanzija ta’ tlittax-il elf lira (Lm13,000) biex il-konvenut
seta’ jiehu self biex ikun jista’ jixtri dar li kienet mahsuba li
tkun id-dar matrimonijali.
L-atturi ghalhekk geghdin jitolbu illi din il-qorti:
1. tghid illi I-gherusija thassret ghal ragunijiet i
ghalihom jahti I-konvenut;

2.  tillikwida d-danni li garrbet I-attri¢i Maria Gauci;

3.  tikkundanna lill-konvenut ihallas lill-attrici Maria
Gauci d-danni hekk likwidati;

4.  tghid illi l-atturi Joseph u Maria Stella Gauci garrbu
danni bi htija tal-ghemil tal-konvenut;

5. tillikwida d-danni li garrbu Joseph u Maria Stella
Gauci;

6. tikkundanna lill-konvenut ihallas lil Joseph u Maria
Stella Gauci d-danni hekk likwidati; u

7. tikkundanna lill-konvenut sabiex, fi zmien qasir u
perentorju, jaghmel dak li hu mehtieg biex Joseph Gauci
ma jibqax garanti kif inghad, taht is-sanzjoni tad-disprezz
tal-gorti.

Qeghdin jitolbu wkoll I-ispejjez, fosthom dawk ta’ I-ittra
ufficjali tas-6 ta’ Settembru 1994.

[I-konvenut ressaq dawn I-e¢¢ezzjonijiet:

1. l-gherusija thassret ghal ragunijiet tajba u minhabba
l-imgieba negativa tal-konvenuta; u

2. il-proprjeta li I-konvenut kiseb bi flusu tinsab fuq
isem l-attrici Maria Gauci, ghax dak iz-zmien |-ec¢¢ipjent
kien cittadin ingliz u kien izjed facli illi I-proprjeta tinkiseb
fug isem Maria Gauci; hu gatt ma oppona ghat-tnehhija
tal-garanzija.

B'dikriet ta’ I-4 ta’ Ottubru 1995 il-qorti hatret perit legali.
Wara li zamm hames seduti li fihom xehdu I-attrici Maria
Gauci, l-attur Joseph Gauci, il-konvenut u xhud iehor, u
seduta ohra li fiha nizzel verbal, il-perit halef ir-rapport
tieghu fis-17 ta’ Frar 2004.

[I-fatti ta’ din il-kawza graw hekk:

L-attri¢i Maria Gauci kienet gharusa mal-konvenut; |-atturi
l-ohra Joseph u Maria Stella Gauci huma I-genituri
taghha. L-gherusija kienet saret bi tberik tac¢-crieket, wara
li l-gharajjes kienu ghamlu kors ta’ Kana, u damu
gharajjes erba’ snin. Bil-hsieb li jkollhom fejn joqoghdu
meta jizzewgu, kienu xtraw dar fuq isem Maria, ghax il-
konvenut ma kienx cittadin malti, ghalkemm il-flus kien
harighom il-konvenut billi ssellef mill-bank. Ghalkemm is-
self sar fuq isem il-konvenut, l-attur Joseph Gauci kien
ghamel tajjeb b’rahan. Maria izda kienet harget flus biex
xtrat kamra tal-banju, biex ghamlet depozitu fuq kamra
tas-sodda u spejjez ohra ghac-cerimonja tat-tieg. Barra
minn hekk, billi I-genituri tal-konvenut kienu jogoghdu |-

Ingilterra, kien spiss jiekol ghand l-atturi li kienu wkoll
jehdulu hsieb il-hasil ta’ hwejjeg ta’ Ibies.

lI-konvenut xehed illi, sakemm kien ghadu gharus, kull
meta kien johrog mal-gharusa dejjem kien ihallas hu, sew
ghal divertiment u ikliet, u sew ghax-xiri tal-petrol billi hu
kellu karrozza u l-attrici ma kellhiex. Cahad li kien jiekol
dagshekk spiss ghand Il-atturi, jew li kienu jahslulu I-
hwejjed ta’ Ibies.

[I-konvenut xehed ukoll illi spiss kien jiggieled ma’ Maria u
jaghmlu xi gimgha ma jarawx lil xulxin. Fil-fehma tieghu r-
raguni ewlenija kienet I-imgieba lejh ta’ ommha, I-attrici
Maria Stella Gauci. Ma’ Maria, il-bint, kien ikollu
argumenti dwar jekk kellhomx igibu tfal mill-ewwel fiz-
zwieg, dwar kif kellhom jixtru d-dar matrimonjali, u dwar
min kellhom jistiednu ghat-tieg.

Sewwa qal il-perit legali illi I-gherusija hija mahsuba biex
koppja jsiru jafu aktar lil xulxin u jersqu aktar lejn xulxin;
hija zmien ta’ prova biex il-partijiet isiru jafu jekk jagblux
ma’ u ghal xulxin. Bniedem issir tafu aktar ma taghmilha
mieghu, u kwalitajiet li forsi ghall-ewwel tarahom ta’
importanza zghira jew li forsi thosshom jigbduk ukoll
jistghu maz-zmien jibdew idejquk, u taghraf illi I-parti I-
ohra ma hijiex is-sieheb jew siehba li ghall-ewwel hsibt li
setghet tkun. Jekk parti tintebah illi hi u |-parti I-ohra ma
humiex maghmulin ghal xulxin, ikun pass ghaqgli u mhux
abbuz illi thassar I-gherusija. Naturalment, dik il-parti
jkollha d-dmir lejn il-parti I-ohra illi, hekk kif tintebah illi ma
tistax tkompli maghha, tgharrafha b’dan minnufih, u mhux
thalliha fil-ghama u, bil-hsieb illi z-zwieg sejjer isehn,
thalliha taghmel spejjez zejda. Fi kliem il-perit legali,
“fattur importanti hu kemm kienu lahqu mxew ’il quddiem
(jew jittituba) gabel ihassar”.

Ir-raguni moghtija mill-konvenut ghala hassar I-gherusija
din: “Meta jasal it-tieg tibda tahseb, u tara I-problemi
kollha li kelna. Allura ma ridtx inkompli”.

[l-gorti tagbel mal-perit legali meta dan qal illi, ghalkemm
ghamel sew il-konvenut li hassar |-gherusija ladarba ra li
ma kienx jagbel mal-gharusa, madankollu, ghamel hazin li
beda jahseb fuq dawn |-affarijiet meta wasal it-tied, u wara
li kien halla lill-attrici taghmel |-ispejjez kollha. Ma kinitx xi

grajja mhix mistennija li wasslitu biex ihassar, izda I-
analizi li ghamel dwar dak kollu li ghadda bejniethom waqt
I-gherusija. Dik l-analizi hallieha ghall-ahhar wisq, u
ghalhekk ghandu jwiegeb ghad-danni |li garrbu I-atturi
minhabba d-dewmien tieghu.

[l-qorti ghalhekk tagbel mal-konkluzjoni tal-perit legali illi I-
konvenut ghandu jwiegeb ghad-danni li garrbu I-atturi
minhabba t-thassir tal-gherusija.

Dwar likwidazzjoni ta’ danni I-attur Joseph Gauci xehed illi
l-ispejjez li ghamlet bintu kien harighomlha hu. Ghalhekk
il-qorti tagbel mal-perit legali illi d-danni ghandhom jigu
likwidati favur I-atturi in solidum bla ma jinghazlu dawk tal-
bint u dawk tal-genituri, u mbaghad jaraw bejniethom.
kienu ta’ elf u hamsa u sittin lira (Lm1,065). Fost dawn
hemm ghaxar liri (Lm10) depozitu fuq kiri ta’ hwejjeg ta’
Ibies ta’ I-irgiel illi I-attrici xehdet illi kienet hadithom lura, u
ghalhekk mis-somma likwidata ghandhom jitnhaqqsu
ghaxar liri biex jifdal elf u hamsa u hamsin lira (Lm1,055).
Hemm ukoll hames mija u hamsin lira (Lm550) spejjez fuq
id-dar matrimonjali li hija fugq isem I-attri¢i Maria. Jekk I-
atturi jiehdu dawn il-flus lura jkunu staghnew bla misthoqq
bit-telf tal-konvenut.

Bejn il-partijiet izda saret kawza ohra dwar talba mill-
konvenut tallum biex il-gorti tghid illi d-dar matrimonjali
hija proprjeta tieghu. llI-qorti ma kinitx mgharrfa jekk din il-
kawza nqatghetx u, jekk ingatghet, kif. Jekk id-dar hija
tassew tal-konvenut, mela ghandu jhallas ghall-ispejjez li
l-atturi ghamlu fiha, u f'dak il-kaz id-danni jkunu elf u
hamsa u hamsin lira (Lm1,055); jekk, min-naha I-ohra, id-
dar hija ta’ l-attri¢i, mela d-danni jongsu b’hames mija u
hamsin lira (Lm550) u jsiru hames mija u hames liri
(Lm505).

Bhala kumpens ghall-ikel u hasil, il-perit legali illikwida
arbitrio boni viri s-somma ta’ mitejn u hamsin lira (Lm250),
u din ma Jietx kontestata mill-partijiet. 1d-danni b’kollox
ghalhekk huma ta’ elf, tliet mija u hames liri (Lm1,305)
jekk jinstab illi d-dar hija tal-konvenut u seba’ mija u
hamsa u hamsin lira (Lm755) jekk jinstab illi d-dar hija ta’
|-attrici.

Ghal dawn ir-ragunijiet il-qorti taqta’ I-kawza billi, wara li
tghid illi I-konvenut ghandu jaghmel tajjeb ghad-danni i

garrbu l-atturi minhabba t-thassir tal-gherusija, tillikwida d-
danni fis-somma ta’ elf, tliet mija u hames liri (Lm1,305)
jekk jinstab illi d-dar mixtrija waqt |-gherusija fug isem I-
attrici hija tal-konvenut u seba’ mija u hamsa u hamsin lira
(Lm755) jekk jinstab illi d-dar hija ta’ I-attrici.

Tikkundanna lill-konvenut ihallas  ukoll I-ispejjez
gudizzjariji.

Dwar is-seba’ talba ma hux mentieg provvediment billi I-
garanzija moghtija mill-attur thassret waqt li kienet miexja
I-kawza.

< Sentenza Finali >

